
БОЛАШАҚ ФИЗИКА МҰҒАЛІМДЕРІНІҢ ӘДІСТЕМЕЛІК ҚҰЗІРЕТТІЛІГІН 

ҚАЛЫПТАСТЫРУДА ОҚУ-ӘДІСТЕМЕЛІК ТАПСЫРМАЛАРДЫ ҚОЛДАНУ 
 

Бұл мақалада болашақ физика мұғалімдерінің әдістемелік құзіреттілігін 

қалыптастыруда оқу-әдістемелік тапсырмаларды қолдану ерекшеліктері қарастырылады. 

Түрлі салалар бойынша ғалымдардың құзіреттіліктер бойынша зерттеулері талданған. Оқу-

әдістемелік тапсырмаларды дайындау үшін қажетті шарттар берілген. Мысал ретінде 

бірнеше тапсырма келтіріледі. Болашақ физика мұғалімдерінің әдістемелік қызметі кесте 

бойынша берілген. Ашық және жабық тапсырмалардың ерекшеліктері қарастырылып, 

мысалдар берліген. 

Кілт сөздер: болашақ физика мұғалімі, құзіреттілік, құзіреттілік тәсіл, әдістемелік 

қызмет, әдістемелік құзіреттілік, тапсырма, оқу-әдістемелік тапсырма. 

 

А.ZH. BATYRBEKOVA 
PhD Doctoral Student, Khoja Akhmet Yassawi International Kazakh-Turkish University  

(Kazakhstan, Turkestan), e-mail: aknur.batyrbekova@ayu.edu.kz 
 

Use of Educational and Methodical Tasks in Formation of Methodical Competence  

of Future Teachers of Physics 
 

In this article the features of application of educational and methodical tasks at formation of 

methodical competence of future teachers of physics are considered. Researches of scientists on 

competences in various areas are analyzed. There are necessary conditions for the preparation of 

educational and methodical tasks. As an example, there are several tasks. Methodical activity of 

future teachers of physics is presented in the table. The features of open and closed tasks were 

considered, and examples were given. 

Keywords: future teacher of physics, competence, competence approach, methodical activity, 

methodical competence, task, educational and methodical task.  

Использование учебно-методических заданий  

в формировании методической компетентности будущих учителей физики 
 

В данной статье рассматриваются особенности применения учебно-методических 

заданий при формировании методической компетентности будущих учителей физики. 

Проанализированы исследования ученых по компетенциям в различных областях. Имеются 

необходимые условия для подготовки учебно-методических заданий. В качестве примера 

приводятся несколько заданий. Методическая деятельность будущих учителей физики 

представлена в табличной форме. Рассмотрены особенности открытых и закрытых заданий, 

даны примеры. 

Ключевые слова: будущий учитель физики, компетентность, компетентностный 

подход, методическая деятельность, методическая компетентность, задание, учебно-

методическое задание. 
 

 

Кіріспе 

Педагогикалық білім беру жүйесін реформалау, оқытудың жаңа моделіне көшу 

жағдайында, болашақ мұғалімдерді даярлау деңгейі ЖОО-да оқытылатын пәндер бойынша 

білім көлемімен ғана емес, құзіреттілікке негізделген білім негізінде, білім алушылардың әр 

түрлі күрделі мәселелерді шешу қабілеттірмен анықталады.  

Құзіреттілікке негізделген білім беру – білімнің маңыздылығын жоққа шығармайды, 

алған білімін кәсіби қызметінде пайдалану қабілетіне назар аудартады. 

«Құзіреттілік», «құзірет» ұғымдары, сондай-ақ «құзіреттілік тәсіл» ұғымдары білім 

беруді жаңғырту мәселелері мен ерекшеліктері, Еуропалық және Әлемдік білім беру 

қауымдастығына ықпалдасу қажеттілігі туралы пікірталастар негізінде, біздің елімізде кеңі 

нен таралды. Бұл ұғымдарға негізделу әлеуметтік-экономикалық, жалпы және кәсіптік білім 

беруде қажетті өзгерістерді анықтауға ұмтылумен байланысты. 

5В011000 – Физика мамандығы бойынша білім бакалаврының құзіреттеріне қойылатын 

талаптар түйінді, пәндік, арнайы құзіреттер тобы ретінде қарастырылады. 

Білім стандартына сәйкес анықталған арнайы құзіреттердің құраушысы ұйымдастыру-

әдістемелік құзіреттілік төмендегідей оқыту нәтижелерін қамтиды: «оқу-инструктивті 

құжаттамалар, білім беру саласындағы нормативті-құқықтық құжаттар туралы білімдерді 

меңгеру, ағымдық оқу-ұйымдастыру құжаттамаларын (дидактикалық, бақылау-өлшеу 

материалдары және т.б.) жетілдіру, біліктері мен дағдыларын игеру, жоғары орындаушылық 

тәртібі мен ұйымдастырушылық қызметті жүзеге асыруға қабілетті болуы жатады» [1].  

Құзіреттілік тәсіл – білім беру мақсаттарын анықтаудың, білім беру мазмұнын 

іріктеудің, білім беру процесін ұйымдастырудың және білім беру нәтижелерін бағалаудың 

жалпы қағидаларының жиынтығы. Мұндай қағидалардың мазмұнына мынадай ережелер 

жатады: 

- білім берудің мәні – білім алушылардың әлеуметтік тәжірибені пайдалану негізінде, 

әр түрлі салаларда және қызмет түрлерінде мәселелерді дербес шешу қабілетін дамыту, оның 

элементі білім алушылардың өзіндік тәжірибесі болып табылады; 

- білім беру мазмұнындағы дидактикалық әлеуметтік тәжірибесі, дүниетанымдық, 

адамгершілік, саяси және басқа да мәселелер; 

- білім алушылардың тәжірибесін қалыптастыру үшін жағдай жасау, танымдық, 

коммуникативтік,білім беру мазмұнын құрайтын ұйымдастырушылық, адамгершілік және 

т.б.; 

- білім беру нәтижелерін бағалау, білім алушылардың оқытудың белгілі бір 

кезеңдерінде қол жеткізген білім деңгейлерін талдауға негізделеді [2]. 
 

Негізгі бөлім 

В.М. Зуев құзіреттілікті түсінуге білім алу үдерісінде бар және дамып келе жатқан 

тұлғалық қасиеттер мен сапалар енгізілгенін атап өтті. Бірақ бұрын да жеке қасиеттер маман 

моделінің басқа да сипаттамаларында болды. Егер, оның әлеуметтік белсенді және 

әлеуметтік жауапты тұлға ретінде қалыптасуының тұтастығында, құзіреттілік тәсілінің шын 

мәнінде маңызды күш-жігері, инновациялық ойлауы, жоғары қарым-қатынасы, бейімделу 

қабілеті, кең кәсіби ой-өрісі бар екенін ескерсек, онда біз пәндік кәсіби қызметке бағытталған 

маман-қызметкерді дайындау қажеттілігін түсінеміз [3]. 

Американдық және британдық зерттеушілер құзіреттілікті қолайлы деңгейде қандай да 

бір жұмысты орындауға уәжді қабілет ретінде анықтайды [4]; адам тұлғасының терең жатқан 

және тұрақты бөлігін білдіретін индивидуумның базалық сапасы, ол көптеген жағдайлар мен 

жұмыс міндеттерін орындауда адамның мінез-құлқын алдын ала анықтай алады [5; 6; 7]. 

Нидерландының білім беру жүйесінде құзіреттілікке: стратегиялық, пәндік, 

әдістемелік, әлеуметтік-коммуникативтік, нормативтік-мәдени, оқуды жатқызады.  

Австрияның білім беру жүйесінде өзін-өзі жүзеге асыру, әлеуметтік, қызмет саласы 

бойынша құзіреттер деп бөледі.  

Швецияда құзіреттілік алған білімі бойынша біліктілігі мен жұмыс тәжірибесін ескере 

отырып, тұлғаның жалпы, мәдени және эстетикалық қорының білім, білік, дағды жиынтығы 

ретінде түсіндіріледі. 

ЮНЕСКО-ның құжаттарында, білім берудің қалаған нәтижесі ретінде барлығы 

қарастырылуы тиіс, құзіреттер шеңбері дайындалды. Бес негізгі, яғни айқындаушы, 

құзіреттіліктер бөлінді: 

 1) саяси және әлеуметтік (жауапкершілікті өзіне алу, бірлескен шешім қабылдауға 

қатысу, қақтығыстарды күшсіз шешу қабілеті); 

2) көпмәдени қоғамдағы өмірмен байланысты құзіреттер (айырмашылықтарды 

қабылдау, басқаларды құрметтеу, басқа мәдениеттердің, тілдердің, діндердің адамдарымен 

өзара іс-қимыл жасау қабілеті); 

3) ауызша және жазбаша қарым-қатынас жасауға қатысты құзіреттер (бір тілден артық 

тілді меңгеру); 

4) ақпараттық жүйелердің пайда болуына байланысты құзіреттер;  

(жаңа технологияларды меңгеру, олардың мүмкіндіктерін түсіну)ақпаратқа сыни көзқарас 

(бұқаралық ақпарат құралдарымен және т.б.); 

5) өмір бойы білім алу қабілеті кәсіби дайындық мазмұнында да, сондай-ақ әлеуметтік 

өмірге үздіксіз оқыту [7]. 

Аталған құзіреттердің әрқайсысы қатаң құрылымдалған тұжырымдаманы емес, тек 

жалпы ерекшеліктерде белгіленген мәселелерді білдіреді, оларды шешуге әр түрлі елдердің 

білім беру жүйелері қамтылды. Бес негізгі құзіреттілік әмбебап деп аталады, өйткені олар кез 

келген бағыттағы мамандар даярлау үшін қажет. 

Зерттеуші-ғалымдар адам өмірінің түрлі салаларындағы құзіреттіліктер (кәсіби-

педагогикалық, әдістемелік, коммуникативтік, құқықтық, т.б.) туралы жай ғана айтып 

қоймай, олардың әрқайсысында әр түрлі түрлерді бөліп көрсетеді.  

Құзіреттілік, оның әдеттегі түсіндірмелеріне қарағанда неғұрлым күрделі құрылым 

екендігі анық. 

Кейінгі жылдары кәсіби-педагогикалық құзіреттіліктің әр түрлі түрлерін ажырату үрдісі 

күшейе түсті,бұл отандық білім беру жүйесінің барлық қызмет ету деңгейлерінде даму 

ерекшеліктерімен, оның ішінде білім беру мазмұнын стандарттаудың қарқынды дамып келе 

жатқан үдерістерімен байланысты болды. 

Ю.Г. Татур маманның құзіреттілік құрылымы: тиісті кәсіптің базасы болып табылатын 

жалпы ғылыми саладағы құзіреттілік; кәсіби қызметтің кең (түрлі мамандықтарға инвариантты) 

саласындағы құзіреттілік; кәсіби қызметтің арнайы саласындағы құзіреттілік [8] деп анықтады. 

Сонымен, болашақ физика мұғалімдерінің кәсіби құзіреттілігі – оқытудың 

интеграцияланған нәтижесі, жоғары оқу орнының бітірушісінде қалыптасқан түйінді, пәндік, 

арнайы құзіреттіліктердің жиынтығы, ол белгіленген талаптарға сәйкес типтік және стандартты 

емес жағдайларда кәсіби қызметті орындау үшін ішкі және сыртқы ресурстарды тиімді 

пайдалануға қабілеттілігі мен даярлығын білдіреді. 

Жоғарыда талданған ғылыми зерттеулерге сүйене отырып, біз «болашақ физика 

мұғалімдерінің кәсіби құзіреттілігі» терминін «мұғалімнің кәсіби қызметті жүзеге асыруға 

даярлығы» синонимі ретінде қарастырамыз. 

Ендеше, болашақ физика мұғалімдерінің әдістемелік құзіреттілігін – әдістемелік ойлаудың 

функционалдық құрылымымен анықталатын кәсіби қызметтің барлық түрлерін тиімді орындау 

қабілеті мен даярлығы деп түсінеміз. 

Болашақ физика пәні мұғалімдерінің әдістемелік құзіреттіліктерін, біз оқу-әдістемелік 

тапсырмаларды орындауда нәтижелі қызметті жүзеге асыруға мүмкіндік беретін білім, білік және 

дағды, жеке қасиеттердің жиынтығы ретінде анықтаймыз. 

Әдістемелік құзіреттілікке арналған жоғарыда қарастырылған зерттеулер негізінде, оның 

функционалдық құрылымына сүйене отырып, біз келесі әдістемелік құзіреттіліктерге бөлуді 

ұсынамыз, олардың әрқайсысы болашақ физика мұғалімдерінің әдістемелік қызметінің белгілі бір 

түрін жүзеге асыруға мүмкіндік береді (1-кесте). 
 

1-кесте – Болашақ физика мұғалімдерінің әдістемелік қызметі 
 

Әдістемелік қызмет Қызметтің мәні Құзіреттіліктің 

атауы 

1. Танымдық іс-әрекет Оқытылатын пәннің мазмұнын, оның даму 

үрдісін зерттеу. 

Кәсіби білім мен іскерлікті жетілдіру 

тәсілдерін меңгеру 

Гносеологиялық 

 

2. Жобалау-конструкциялық 

қызмет 

Білім беру процесін жобалау Жобалаушылық 

3. Оқыту тәжірибелік қызметі Білім беру процесін жүзеге асыру және 

оқушылардың оқу-танымдық қызметін 

басқару 

Оқыту  

 

4. Бағалау-түзету қызметі Сабақтағы оқу жағдайын талдау, жалпы 

білім беру қызметінің нәтижелерін талдау 

және бағалау, олардың пән бойынша 

оқушыларды дайындауға қойылатын 

нормативтік талаптарға сәйкестігі 

тұрғысынан қарастыру 

Диагностикалық 

 

 

Өзінің кәсіби қызметінің нәтижелерін 

талдау және бағалау (өзін-өзі талдау, өзін-

өзі бағалау). 

Рефлексивті 

 

 

5. Ғылыми-зерттеу қызметі Әдістемелік мәселені қою және шешу, 

ғылыми-әдістемелік зерттеу әдістерін 

меңгеру. 

Зерттеу  

 

Біздің зерттеуде болашақ физика мұғалімдерінің әдістемелік құзіреттілігін теориялық 

аспектімен – әдістемелік ойлаумен қатар, оның кәсіби қызметке дайындығының практикалық 

аспектісі ретінде қарастырамыз. Бірақ, тек болашақ мұғалімнің әдістемелік әрекетін 

зерттеумен шектелмейміз және мұғалімнің әдістемелік даярлығының түрлеріне сәйкес 

келетін әдістемелік ойлауды дамыту құралы ретінде оқу-әдістемелік тапсырмаларды 

қарастырамыз. 

Тапсырма – мәселені шешуге ынталандыру және басқару құралдарының бірі. 

Осылайша, оқу тапсырмаларын әдістемелік ойлаудың бір қырын дамыту құралы ретінде 

қарастырады, атап айтқанда, болашақ мұғалімдердің әдістемелік іс-әрекетінің жалпы 

құрылымындағы зерттеу іс-әрекеттері деп түсіндіреді [9]. 

Зерттеу барысында оқу-әдістемелік тапсырмаларды әдістемелік ойлаудың мәні болып 

табылатыны анықталды. Қалыптасқан әдістемелік ойлау оқу-әдістемелік тапсырмаларды 

анықтауға, оны сауатты қалыптастыруға, оны шешу жолдары туралы болжамдарды ұсынуға 

Жоспарлау

Құрастыру

Сараптама 
жасау

Қолдану

Талдау

және бағалауға, неғұрлым қолайлы болжамды іске асыру негізінде шешімнің оңтайлы 

нұсқасын табуға, алынған нәтижені талдауға және қажет болған жағдайда әдістемелік іс-

әрекетке түзетулер енгізуге мүмкіндік береді. 

Поллит, Ахмед және Крисп [10] бағалауға арналған тапсырманың мазмұнына 

төмендегідей талаптар қояды: 

- тапсырманы орындауға берілетін уақытты дұрыс белгілеу;  

- тиімді жұмыс көлемін ұтымды анықтау;  

- оқуға және жазуға берілетін уақытты есептеу;  

- мәтін мазмұнының күрделілігін анықтау;  

- ұзақ мерзімді және қысқа мерзімді жадыға түсетін танымдық жүктемені анықтау;  

- бағалауға арналған тапсырманы орындау кезінде оқушылардың күйзеліске ұшырау 

мөлшерін анықтау.  

Тапсырма әзірлеу барысында неге назар аудару керек?  

Білім алушылар үшін жақсы практикалық тапсырма құрастыру – жай ғана техникалық 

жүзеге асыру емес, ол түсіну мәселесі, себебі олар алған білімін тәжірибеде қолданатын 

болады (1-сурет). 

 

 

 

 

 

 

 

 

 

 

 

 

 

 

 

 

 
1-сурет – Тапсырма әзірлеу кезеңдері 

 

Мысал ретінде, тұжырымның шындық/жалған екенін анықтау тапсырмасын 

қарастырайық.  

«Шындық/Жалған» тапсырмасы – бұл тұжырым түрінде берілетін жабық тапсырма, 

оқушылар берілген тұжырымның ақиқат немесе жалған екенін анықтауы қажет. Басқаша 

айтқанда, әр сұрақтың тек екі мүмкін жауабы болады, оқушы сол екеуінің біреуін таңдайды. 

Мұндай тапсырмалар білу және түсіну дағдысын тексеруге қолайлы. Оқушылар тапсырманы 

тез түсініп, тез жауап беруі мүмкін; осындай тапсырманың көмегімен үлкен мазмұнды қысқа 

уақыт ішінде қамтуға болады [11].  

Тапсырма әзірлеушіге (мұғалімге) мұндай тапсырмаларды құрастыру оңай және тез 

болады. Сондай-ақ, тексеру мұғалімнің пайымдауына байланысты болатын тапсырмаларға 

(ашық тапсырма) қарағанда, мұндай тапсырма барынша объективті, қойылған балл көбіне 

сенімді болады. 

Мысалы: 

1.Газ заңдары – изохора, изобара, изотерма, адиабата  

o Шын  

o Жалған 

2.Мұз ерігенде жылу бөлінеді. 

o Шын  

o Жалған 

3. Қатты, сұйық, газ тәріздес денелердің барлығында конвекцияның жүруі құбылысы 

жүреді. 

o Шын  

o Жалған 
 

Салыстыру және сәйкестендіру тапсырмасы 

Сәйкестендіруге қатысты сұрақтар оқиға, мерзім, атаулар мен оқиға болған жерлерді 

білу маңызды болып саналатын жағдайда білімді тексерудің барынша тиімді тәсілі болып 

табылады. Сәйкестендіру тапсырмалары көптеп жасалған эксперименттерді, олардың 

нәтижелерін, арнайы терминдер мен анықтамаларды есте сақтауды қажет ететін 

жаратылыстану ғылымында да қолдануға ыңғайлы.  

Сәйкестендіру түрлері:  
1) Терминдерді олардың анықтамасымен сәйкестендіру;  

2) Бір-бірімен байланысты фразаларды сәкестендіру;  

3) Себебі мен салдарын сәйкестендіру;  

4) Өлшем бірлікті басқа өлшем бірлігімен (одан ірі немесе ұсақ) сәйкестендіру;  

5) Есепті оның шешімімен (жауабымен) сәйкестендіру [11].  

Мысалы (2-кесте):  
 

2-кесте – Сәйкестендірудің мысалы  
 

1. 

Термодинамикалық тепе-теңдік күйде болатын макроскопиялық 

жүйелердің жалпы қасиеттерін, бір күйден екінші күйге ауысу 

процестерін зерттейтін физиканың бөлімі 

 

Статика 

2. 
Денелер жүйесінің тепе-теңдік заңдарын қарастырады.  

Оптика 

3. 

Заттың құрылымын және қасиеттерін барлық денелер үздіксіз 

хаосты(тәртіпсіз) қозғалатын молекулалардан тұратынына 

негізделген молекулалық-кинетикалық тұрғыдан зерттейтін 

физиканың бөлімі 

 

Динамика 

4. 
Жарық табиғаты, жарықтық құбылыстардың заңдылықтары 

және жарық пен заттың әсерлесуін зерттейтін физика бөлімі. 

 
Термодинамика 

5. 
Денелер қозғалысын, осы қозғалысты тудыру себептерін 

қарастырмай оқытатын бөлім 

 Молекулалық 

физика 

6. 
Денелер қозғалысының заңдарын, осы қозғалысты тудыратын 

және өзгертетін себептерді қарастыра отырып оқытатын бөлім 

 
Кинематика 

 

Көп таңдауы бар тапсырмалар 

Көп таңдауы бар тапсырма – оқушының жауабы ұсынылған тізімнің көлемінде 

шектелген, дәйекті жауабы берілген сұрақ түріндегі тапсырма. Мұндай тапсырма екі 

компоненттен тұрады: тапсырманың мәтіні және жауап нұсқалары, мұндағы дұрыс жауап – 

тапсырманың кілті, дұрыс емес жуаптары – дистракторлар болып табылады [11].  

Мысалы:  

1. Түнде көлдің беті мұзға айналды. Дұрыс тұжырымды табыңдар. 

А. Су қатаю кезінде біраз жылу мөлшерін қоршаған ортадан алады.  

Б. Су қатаю кезінде қоршаған ортаға біраз жылу мөлшерін береді. 

В. Судың қатаю кезінде температурасы төмендейді. 

2. Қалайыны газ жанарғысының жалынында ұстап тұрып, жеңіл балқытуға болады. Дұрыс 

тұжырымды табыңдар.  

А. Балқу процесі кезінде қалайының температурасы ұлғаяды.  

Б. Балқу процесі кезінде қалайыда кристалл торлар пайда болады. 

В. Балқу процесі кезінде қалайының температурасы өзгермейді. 
 

3. Даладан жылы бөлмеге мұз алып кірді. Дұрыс тұжырымды табыңдар. 

А. Мұз ерігенде жылу бөлінеді. 

Б. Еру кезінде молекулалардың орналасу тәртібі бұзылады. 

В. Еру кезінде мұздың молекулалары судың молекулаларына айналады. 
 

Ойлануға берілген тапсырма 

Мұндай тапсырмалар сирек кездеседі. Олар оқушының өзі тақырыпты әбден ойланып, 

жаңа білімін өз әрекетінде қолдану жолын дұрыс табуын көздейді. Білімін өмірде қолдану 

туралы ойлану өздігінен шешім қабылдап, өз таңдауын негіздей білуге мүмкіндік береді. 

Мұндай тапсырмалар дайын жауабы көрсетілмеген ашық сұрақтар арқылы берілуі мүмкін, 

сұраққа оқушылар өз бетінше ойланып жауап жазады. Жауапты автоматты түрде тексеру 

мүмкін емес. Ойландыруды көздейтін жоғары деңгейдегі тапсырмалар оқушының оқыған 

материалды ой елегінен өткізіп, талдауын қажет етеді [11].  

Жоғары деңгейдегі тапсырма әзірлеу үшін ашық сұрақтар құрастырып үйрену керек. 

Том Кубисцын (Kubiszyn, Tom, 2007) ашық сұрақтардың пайдасын анықтап, олардың 

қатарына келесі оқу нәтижелерін қосты:  

- өзара қарым-қатынасты талдау қабілеті;  

- көзқарастырды анықтап, салыстыру 

- болжау;  

- қорытынды жасау;  

- себеп-салдарлық байланысты түсіндіру;  

- болжамдар ұсыну;  

- өз көзқарасын дәлелдейтін деректерді ұйымдастыру;  

- күшті және әлсіз жақтарын көрсету;  

- әр түрлі дереккөзден алынған деректерді біріктіру;  

- мақсат пен әрекеттердің сапасы мен құндылығын бағалау. 

Питер В. Айразиан (Airasian Peter W, 1999) эссе жазу тапсырмасы бағалаудың «басты 

әдісі» деген болжам ұсынады. Көркем жазу (қолжазба) мен жазу стилі бағалаудың маңызды 

критерийлері болмаса да, сарапшының қабылдануына әсерін тигізе алады, демек бағалауға 

да әсері болады деген сөз. Айразиан бұларды «қосалқы факторларға» жатқызып, оларды 

тапсырманы ұқыпты орындаумен байланыстырады. 

Мысалы:  

1. а) Қандай жағдайда энергия сәулелену арқылы беріледі?  

б) Неге желсіз күні де көктерек жапырағы тербеліп тұрады? 

в) Жіңішке полиэтилен пленкасы өсімдіктерді түннің суығынан қалай қорғайды? 

Жауаптарыңды мысалмен түсіндіріңдер. 

2. а) Қатты, сұйық немесе газ тәрізді денелердің қайсысының жылу өткізгіштігі төмен? 

Неліктен? 

б) Неліктен терезе әйнектерінің төменгі бөліктері, жоғары бөлікпен салыстырғанда 

көбірек қатады? 

в) Шыныаяққа ыстық кофе құйылды. Кофе тезірек суу үшін сүтті бірден немесе 

бірнеше уақыттан кейін құйған дұрыс па? 

3. а) Қатты, сұйық немесе газ тәрізді денелердің қайсысының жылу өткізгіштігі 

жоғары? 

б) Неліктен температурасы 25°С сумен салыстырғанда, ауа температурасы 20°С 

бөлмеде біз өзімізді жылы сезінеміз? 

в) Желкенді қайықтарға қай уақытта айлаққа кіру оңай – түнде әлде күндіз? [12]. 

Ашық тапсырмалар 

Ашық тапсырмалар жоғары деңгейдегі танымдық дағдыларды тексеруге, аргумент 

келтіре алуға, жеке көзқарасын білдіруге, сыни ойлай алуға және т.б. арналған. Ашық 

тапсырмалардың жауабы ұзақтығына (көлеміне) қарай ерекшеленуі, бір немесе бірнеше 

сөздерден (қысқа жауап) толық аргументативті пайымдауларға (толық жауап) дейін өзгеруі 

мүмкін.  

Қысқа жауапты қажет ететін тапсырмаларда оқушылар бірнеше сөздерді, бір 

сөйлемді, қарапайым сызбаны немесе формуланы қолдана отырып, сұрақтарға қысқа нақты 

жауап беруі қажет.  

Толық жауапты қажет ететін тапсырмаларда бірнеше кезеңдерден тұратын түрлі 

сөйлемдерді, түсініктемелерді, сызбаларды немесе дәлелдерді қолдана отырып орындауы 

қажет.  

Толық жауапты қажет ететін тапсырмалар нұсқаларының бірі эссе болып табылады. 

Эссенің көмегімен тек жазылым дағдысы ғана тексеріліп қоймайды, сондайақ, берілген 

сұрақты немесе мәселені әр түрлі көзқараста қарастыру, берілген тақырыптың түрлі 

аспектілерін ашып көрсету, өз көзқарасын аргумент түрінде келтіру, мәселені шешудің 

жолдарын ұсыну және т.б. меңгеруі тексеріледі[11]. 
 

Мысалы: 

Қысқа жауапты тапсырмалар: 

1. Атом мен молекуланың арасындағы айырмашылық қандай? 

2. Қандай жағдайларда газдарды сұйықтыққа айналдыруға болады? 

3. Жұғу дегеніміз не? Беттік керілу дегеніміз не? Молекуладағы атомдарды қандай күш 

ұстап тұрады? [13]. 

Толық жауапты тапсырмалар: 

A. 1. Бумен жылыту радиаторлары жақсы жылтыратылған болғаны дұрыс па, әлде 

оларды қара бояумен бояу керек пе? 

B. 2. Жаңбыр, бұршақ және қар қалай пайда болады? 

C. 3. Спортшы жүзу бассейнде, белгілі бір ара қашыктықты жүзіп, 130 кДж энергия 

жұмсады. Бұл энергия қандай энергия түріне айналды? 

Эссе тақырыптары: 

1. Жылулық құбылыстар 

2. Газ заңдарының ашылуы 

3. Термодинамиканың заңдарын өмірде қолдану мысалдары 
  

Қорытынды 

Тапсырмаларды шешу әрқашан физикалық білімді практикада қолдануға, іс-әрекеттің 

жаңа тәсілін өз бетінше пайымдауға, логикалық ойлауды, математикалық заңдылықтарды 

және нақты құбылыстарды сипаттайтын есептерді модельдік жағдайларда тану әдістерін 

қолдана білуді дамытуға мүмкіндік береді.  

Осы мақалада аталған құзіреттілікті қалыптастыруды қамтамасыз ету үшін бірнеше 

міндеттер таңдалып алынды. Бұған тапсырмалардың мазмұны, олардың әр түрлі деңгейі, 

сондай-ақ әр түрлі жоспарлылығы ықпал етеді. Мұғалім мен оқушы ақпараттық және 

(немесе) эксперименттік іскерлікті қалыптастыратын күрделілігі бір немесе әр түрлі 

деңгейдегі тапсырмаларды таңдай алады. Осылайша, жоғары оқу орнының оқытушысы, 

мұғалім оқушылардың дифференциациясы негізінде, сондай-ақ осы кезеңде физиканы оқыту 

процесінде қойылған мақсаттарды ескере отырып тапсырмаларды өзгерте алады. 

